
Euskalitz Jostaldien Batzarrea

(Euskal-festen XXI garren urtea)

NERE AMETSA

-

Aipamen onragarriya Oiati-n irabazitako moldaera

Ikusi ditut arrats batian
Lo artu dizutalarik,
Euskal-erriko mendi alayak
Belar ta lorez beterik.

Ta inguruko baserri-eche
Zar guziyak Dberriturik,
Elurra bezin zuri zuriyak,
Arrunt oso apaindurik.

Gauza guziyak apan ikusten
Nituen goyan ta bian,
Nola zeruban ala lurrian
Bai eta ere urian;
Ontzi chikiyak eta aundiyak
Obek uraren ganian,
Uso zuriyak ematen zuten
Danak itsas zabalian.

Ezkillen otsak entzun nituben
Alakoseko alayak
Esan nairikan Euskal-erritik

Joan ziradela etsaiyak;
Emen bakarrik bizi ginala
Maitatzen geran anayak,
Aitorren seme paregabiak
Beti leyal ta ernayak.

Jajai algaraz iji ajaka
Irrintzi eta kantuban,
Aberats, pobre, zar eta gazte
Bata bestien onduban;
Neska, mutillak, atso, agure,
Dantzari chunchun sofnuban,
Ala aritu ziran luzaro
Euskal-erriko  dofiuban.

Etzan erdara ifon aditzen,
Izkuntz eder ausen baizik,
Nola mendiyan, ala kalian
Alde danetara joanik;

Etsai gaistuak bigaldurikan
Gelditu ginan bakarrik,
Euskal-erriko seme jatorrak
Alkarri laztandu nairik.

Lotan luzaro egondu eta
Esna jarri nitzanian
Gauz obek danak burura jayo
Eta bere ondorian,
Leyotik berriz mendi aldera
Begiratu nubenian
Izugarrizko pena bat artu
Nuben nere barrenian.

Amets gozu au egin nubela
Konturatu nitzanian,
Eta etsaiyak bada berriro
Ikusi aurreko aldian,
Pozikan apurtuko nituben
Orduban Jesus batian
Euskal-errian leno bezela
Bizitze arren pakian.

Euskaren ordez erdera orain
Entzuten dizutanian,

Alde batera edo bestera

Kalian nijubanian,

Sutan jartzen naiz nere ametsaz
Oroitutzen naizenian,
Ikusirikan izkuntz eder au

Iya sarturik lurpian.

Antzifietako lege maitiak
Eta ondoren euskera,
Nabaiturikan Jaungoiko onak
Gaur dijubazela beera,
Kupiturikan etorriko da
Zerubetatik onera,
Euskal-erriyak leno bezela
Zutik berriro jartzera.

Orain bezela guziyok baldin
Fedez ibiltzen bagera,
Gure Jaunari erregutzera
Joanik aurreko aldera,
Laister ditugu Euskal-erriyan
Apaindurikan ostera,
Etsai gaistuak bigaldurikan,
Legiak eta euskera.

Gure Jaunentzat nola ezdezun
Ezercho gauza zallikan,
Eta laguntzen nola dakiyen
Orain artian lendikan,
Esan bezela berai otoitzak
Barrendikan  eginikan,
Euskal-erriyan biziko gera
Danok ondo oraindikan.

